
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે

પ્રધાન કહે અરજ કશી, નાંખો પાસા સત્ય;

પડશે તેને પાધરું, નહિતર જાશે પત્ય.  ૩૪૭

સાહ કહે સાખી સત્યનો, ઈશ્વર આપોઆપ;

સાચું જુઠું સહેજમાં, પરઠે પુણ્ય ને પાપ.  ૩૪૮

વચમાં ઈશ્વર આણિયા, સત્ય સાક્ષી કહેવાય;

રમત ત્યાં હાજર કરી, ન્યાય અન્યાય તોળાય.   ૩૪૯

(શેઠ) - ગંગોદક નિર્મળ જસું, સદા પવિત્ર જ સાર;

તેવું કુળ હોય માહરું, પડ પાસા પોબાર.  ૩૫૦

(રાજા) - હંસ ગયો સરોવર વિષે, દીઠું અમૃત વાર;

પિધા વિના પાછો વળ્યો, પડ પાસા પોબાર.  ૩૫૧

(પદ્મિની) - સિંહ મૂછ ભોરિંગ મણિ, કરતી ધન સતિ નાર;

જીવતાં પર કર જાય નહિ, પડ પાસા પોબાર.   ૩૫૨

(વૈલોચન) - જે માર્ગે સિંહ સાંચયા, ઊભાં તરણ અપાર;

તે તૃણ ઊભાં સુકશે, પડ પાસા પોબાર.   ૩૫૩



ચોપાઈ.



પ્રથમ નાખ્યા સસરે તે ઠાર, ખરા પડ્યા તેના પોબાર;

વહેવારીયાને હાથે ચડ્યા, તેના તરત પોબાર જ પડ્યા.  ૩૫૪

ઢાળ્યા રાય ને ત્રીજી નાર, બહુ વિધથી પડિયા પોબાર;

ચોથી વાર નાંખ્યા પરધાન, ન પડ્યા પોબાર ઉતરયું માન.  ૩૫૫

હસી પડ્યા માંહોમાંહિ સાથ, પરસ્પરે તાળી દઇ હાથ;

ત્યારે વજીર વાણિ બોલિયો, મનતણો પડદો ખોલિયો.  ૩૫૬

બીજી વારના ખોટા પડે, મારે મન તો અચરત તો અડે;

એક વાર પાધરું આવે સોય, તે સાચું નવ માને કોય.  ૩૫૭

ત્યારે સસરો બોલ્યો વાણ, સાંભળો સર્વે ચતુરસુજાણ;

સાચો ઈશ્વર પૂરો સાખ, નાંખો વાર હજારો લાખ.   ૩૫૮

ઉન્હાં તેલ તે ટાઢાં કરે, દુ:ખ પડે માણસનાં હરે;

એમ કહી હસિયા સાથમાં, લીધા પાસા સસરે હાથમાં.  ૩૫૯



દોહરા. 



(શેઠ) -  આંબે અંબફળ ઊતરે, કેળાં કદળી સાર;

બરાસ વાસ તજે નહીં, પડ પાસા પોબાર.   ૩૬૦

